
ҼМД БУЛГ

(Ц. К. Җаргаеван фольклорн репертуар)




Элст - 1 9 9 3








ББК 84 ЗКалм.

Бүрдҽһҽч, орч статья, бичҽд, үүдҽврмүдиг барт белдснь Н. Ц. Биткеев, филолог номин кандидат.

"Ҽмд булг" гидг дегтрт Ц. К. Җаргаевас бичҗ авсн ут дуд, туульс, йҿрҽлмүд, хальмг улсин авг-

	бҽрцин тускар
	болн
	үүнлҽ залһлдата амн урн

	үгин
	үүдҽврмүд
	бас орв. Дуд, туульс, йҿрҽлмүд

	болн
	авг-бҽрцлҽ
	негдҽтҽ дуд бичснь Н. Ц. Битке-

	ев, хуучна цага
	сҽн-сҽн
	авъясмудын ҽңгинь бичснь

	С. К. Чоянов.
	 
	 



© Н. Ц. Биткеев, (бүрдҽһҽч, орч статья, бичлһн, үүдҽврмүдиг барт белдлһн), 1993

© Ц. К. Җаргаева, (дууч,

келмрч), 1993.







ДУУЧ БОЛН КЕЛМРЧ

Дундын нурһта, ээмтҽ-далта, харвр чирҽтҽ, ҿр-ҿвч болсн деерҽн, һо-һольшг, цҿн үгҽн бод-бод келчкҽд, хая-хая мусг гиһҽд инҽх юмнд инҽчкҽд, тҿвшүнҽр күүндҽд суудг эмгн Цаста Коклдаевна Җаргаева болдмн. Ҿмсдг хувцнь — ҿдгҽ цагин күүкд улсин хувцн: бүшмүд, пальто, махла. Хуучна хальмг хувцан концертин цагла ҿмснҽ. Тууҗтүүк келхлҽрн, келҗҽсн юмндан шүтҽд, хаҗудк улсан мартад соңсҗасн улсин оньг медмҗҽн угаһар авлад, келнь хурцгдад оддмн.

"Зултрһн" гидг фольклорн ансамблин концертин программнь нурһлҗ хальмг улсин дуудас бүрддг. Теднҽ ик зууһинь Цаста Коклдаевна дуулна. Ансамбль бүрдснҽс авн оньдин концертмудтнь орлцдг күн эн, Хальмг Таңһчин сойлын ачта үүдҽч. 1921-гч җил Ҽҽдрхнҽ губернҽ Ик-Цоохра улусин Яргчин-Эрктнҽ ҽҽмгт (ода: Яшкульск района Хар-Толһа совхоз) Цаста гидг күүкн тҿрсмн. Энүнҽ

	эцк Коклда Жаргаевич олн туульс, домг,
	тууҗ-

	түүкс меддг бҽҽҗ. Бичкнҽсн авн Цаста
	соньн

	туульс, хуучна ут дуд, эврҽннь келн-ҽмтнҽ туу-

җин туск келврмүд соңсҗ йовҗ. Ҿвкнрнь болхла,

								
	малчнр
	болн
	тҽрҽнҽ
	кҿдлмшт йовдг улс
	бҽҽҗ.

	Уңг-җитхҽн, тҿрл-садан үй-үйҽрнь Цаста
	Коклда-

	евна
	сҽҽнҽр
	эцкҽсн
	медҗ авч. Олн-ҽмтнҽннь тҿлҽ

	ик
	үүлдвр
	күцҽһҽд,
	тууҗд
	нернь туурсн
	улсин

	тускар
	хотна
	улст
	болн
	элгн-садндан
	асхар



цуглрхлань, Цастан эцкнь келҗ ҿгдг бҽҽҗ. Цаста болхла, цуг келсинь оньган ҿгч соңсад тодлдг бҽҽсмн.

— Кезҽңк түрү-зүдү җилмүдт мана хотнд амн урн үгд ҿвҽрцҽр олн-ҽмтн оньган ҿгцхҽдг билҽ,— гиҗ ода Цаста Коклдаевна тодлна. Эн ҿвҽрц йовдл дууч болн келмрчин билг үүдлһнднь уг болсмн. Наснаннь туршарт бичкндҽн соңсҗ йовсн дуудын сюжетсиг, амн үгин келврмүд болн туульсиг чееҗдҽн эн хадһлсмн. Тҿрскҽн харсгч Алдр дҽҽнҽ ҿмнк җилмүдчн, Сивртчн, Хальмг Таңһчурн хҽрү нүүҗ ирҽд, һучн җил республиканск типографьд кҿдлҗҽсн цагтанч олн зүсн дуударн Цаста Коклдаевна олн-ҽмтиг байрлулҗ йовсн күн. Цаста Коклдаевнан намтрнь зҿвҽр күнд җилмүдлҽ ирлцҗҽнҽ. Нҽҽмтҽднь эцкнь ҿңгрҗ. Эцкнь хотна улслаһан ни-негн, номһн-дҿлҽнҽр бҽҽдг күн бҽҽҗ. һартан урн, ю болвчн кеҗ чаддг: билцг сармлдг, домбр кедг, модар хҿ, яма (тек) кеһҽд, домбрт

биилүлдг бҽҽҗ. Октябрьск революцин ҿмн, Граж-

	данск
	дҽҽнҽ хҿҿн
	авһнрнь,
	наадк элгн-садднь

	цуһар
	зуурдын үклҽр хорцхаҗ. 1933 җил (Цастан

	арвн
	хойртаднь)
	колхозас
	элгн-саднь
	Элстүр



нүүлһҗ авч. 1934-гч җил наснь күцҽд уга бийнь Цаста типографьд сурһульч болҗ кҿдлҗ. Кҿдлмштҽн эн сҽҽнҽр кҿдлҽд, батрҗ. Тҿрскҽн харсгч дҽн эклхлҽ, типографин баһчудта Цаста дҽҽнҽ цергт автн гиһҽд, военкоматд эрлһ ҿгсмн. Болв, кҿдлмштҽн кҿдлҽд бҽҽҗҽтн гиһҽд хҽрүлчкдг болна. Дарунь дуудҗ авад, һазр тегшлһнҽ кҿдлмшт (самолет

	ирҗ буудг һазр) кҿдлнҽ.— Тернь чигн
	маднд ик

	байр болла, йосндан дҽҽнд авснла
	ҽдл болҗ



медгдлҽ,— гиҗ Цаста Коклдаевна тодлна. Элстин

	захас
	авн хуучн
	аэродром
	күртл носилкҽр
	шавр

	зҿҿдг,
	тиигчкҽд,
	бууһар, автоматар. пистолетҽр

	хадг
	дасхдг бҽҽҗ,
	гранатыг
	танкин ҿмнҽс
	хҿрн



тавн метрҽс шивдгиг бас дасхҗ. Тиигҗ бҽҽтл, цуһараһинь военкоматур дуудҗ авч. "Народное ополчение" бүрдҽҗҽнҽвидн гиҗ.

1941-гч җилҽс авн 1943-гч җилин бар сар күртл типографьд кҿдлҗ. Эн сарин 28-лҽ Яшкуль деерҽс Сиврүр авч һарч. Модн хуһрм киитнлҽ мел тҿрүц нүцкҽр гилтҽ (хувц-хунр Элстд, гертнь, үлдсн бҽҽҗ), негчн арслң мҿңгн уга һарсн бҽҽҗ.

Иссык-Кульд күргсн, һурвн-дҿрвн сард кҿдлчксн цаглань, Хаккасяс дуудвр ирҗ. Күрч ирхлҽнь, мел харңһу тайга, ҿндр уулта һазр бҽҽҗ. Енисей һолын кҿвҽд мод кҿрҽдлһнд тавн җилдҽн кҿдлҗ.

Ҿрүн долан часас авн асхн арвн час күртл хойр күүнҽ кҿдлмш (24 куб. м.) күцҽх зҿвтҽ бҽҽҗ. Иим зура эс күцҽхлҽ, мҿңг ҿгдго. Аюһин керчм мах, тҽрлктҽ ус ҿгдг, үдлҽднь ҿдмг ҿгдго, асхнднь боднцг

	хар цҽ хойр эдлдг.
	Тиим күчр зовлңгта
	җирһлдҽн

	эс һундсн кевтҽ баһчуд цуглрад, хальмг
	нҽр ас-

	харнь һарһдг бҽҽҗ.
	 
	 

	Түүнҽ хҿҿн лескомбинатд тавн җилд кҿдлҗ.

	Цагин үүлҽр учрсн
	эн зовлңгиг Цаста
	Коклдаев-



на йир сҽҽнҽр "Ямаран нер эс зүүлҽвидн" гидг дуундан үзүлҗ:

Бар сарин хҿрн нҽҽмнд

Баглад авад һарла, Дегцмдн авад һархларн, Дивнд күргҗ хайла.

Яшкуль гидг районаснь. Яргулад авад һарла, Ярглдад, уулльдад һархлань,

Ямаран учртаһинь медсн угавидн.

Һаза бҽҽсн малмуднь Һаньрҗ мҿҿрлдҗ шууглдв, Һанцар үлдҗҽх нохаснь Һалзу дууһар уульлдв.

Кҿк ширтҽ вагонднь Кҿҿһҽд чикҽд орулла, Кҿҿһҽд чикҽд орулхлань, Кҿҿркс ниргҽд уульлдла.

Улан ширтҽ вагонднь Уулюлад, ниргүлҽд чиклҽ, Уулюлад, ниргүлҽд авч йовад, Иссык-Кульднь күргҗ хайла.

Терүнҽснь холтхад давулад, Киитн Сивр орулла, Киитн Сиврт одчкад, Кесгнь ҽмнҽсн хольҗла.

"Гиидр" гидг поселкднь Гер-бүлҽрн тусцхала, Кү иддг улс гиҗ, Күүкднь һарч зулҗала.

Эврҽ һазр-усн гисн Элдү эңкр юмнла,







Кедү дҽкч зүүдндм орҗ, Келүлҗ, уулюлсн болхв? Элстд ирҗ буухлаг, Эргндҽн җирлһн җирлзнҽ, Эргнднь үзҗ байслдҗ, Ҿмнкҽн санҗ байрлцхавидн.

1957-гч җил хальмгуд тҿрскн һазрурн нүүҗ ирснҽс авн ҿмннь кҿдлҗ йовсн типографьдан олн җилмүдт кҿдлҗ. Ода Цаста Коклдаевна мел сул бҽҽдг күн биш. Фольклорн ансамбльд оч кҿдлҽд, медсҽн ҽмтнд зааһад, дууһан дуулад, тууҗ-түүкҽн келҽд, йҿрҽлҽн тҽвҽд йовдмн. Түрүлҽд "Җаңһр" гидг ансамбльд кҿдлҗҽв. Энүнҽ һардач Б. Уджаев сурһульд йовхлань, Л. Цебиковин бүрдҽсн "Эрдм" ансамбльд дуулад, биилҗ йовсмн. Зуг эн фольклорн баг хаалһд йовад йовдгтнь бийднь күнд болад бҽҽхлҽ, "Зултрһн" ансамбльд орлцад, эрдмбилгҽн үзүлҗ йовҗ.

1991-гч җилин намрар энүнҽ фольклорн репертуар нурһлҗ бүклдҽн бичгдв. Ик зунь болхла,

	лирическ болн
	авг-бҽрцин дуд.
	Цаста Коклдаев-

	нан бийиннь
	һарһсн, авг-бҽрцлҽ
	залһлдата дуд



бҽҽнҽ. Үлгүрнь, малд (хҿҿнд, темҽнд, үкрт) һолсн тҿлинь авхуллһна тускар. Темҽн һолсн ботхан

